
ᒪᑭᕝᕕᒃ ᐅᑉᐱᕆᔭᖃᕐᒪᑦ ᓄᓇᕕᒻᒥᐅᑦ ᐃᓄᖏᑦ ᒪᑭᑕᒐᓱᐊᕆᐊᕐᓂᖏᓪᓗ ᐱᕙᓪᓕᑎᑕᐅᓂᐊᕐᓂᖓᓂᑦ 

ᐱᒍᓐᓇᓯᓯᒪᑦᓯᐊᑐᓄᑦ ᐃᓕᓐᓂᐊᓯᒪᓂᖃᑦᓯᐊᑐᓄᓪᓗ ᐃᓄᓐᓄᑦ. ᓴᐱᓕᕐᑌᓕᓂᖅ ᐱᒍᓐᓇᓯᓯᒪᓂᕐᓗ 

ᐃᓕᑕᕆᔭᐅᒍᑎᐅᒋᐊᖃᕐᐳᖅ. ᒪᑭᕝᕕᒃ ᑲᔪᖏᕐᓭᕗᖅ ᐱᒍᓐᓇᓯᐊᕐᑐᓂᒃ ᑲᑦᓱᙰᓐᓂᖃᑦᓯᐊᑐᓂᓪᓗ 

ᐃᓕᓐᓂᐊᑎᓂᒃ ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᑕᒥᓂᑦ ᐊᓂᒍᐃᒍᓐᓇᓯᐊᖁᑦᓱᒋᑦ. ᒪᑭᕝᕕᐅᑉ-ᐊᐅᓚᑕᖓ 

ᐃᓕᖓᔪᖅ ᓄᓇᕕᒻᒥᐅᑦ ᐃᓄᖏᑦᑕ ᑮᓇᐅᔭᖁᑎᖏᓐᓂᑦ 2 (NIT2) ᓄᐃᑕᐅᓯᒪᔪᖅ ᑐᕌᖓᓂᐊᕐᑎᓗᒍ 

ᐃᓕᓐᓂᐊᑎᓄᑦ ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᑐᓄᑦ ᑫᓪᓚᑐᐃᒍᑎᐅᓂᐊᕐᓱᓂ ᑲᔪᖏᕐᓭᒍᑎᐅᓂᐊᕐᓱᓂᓗ 

ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᑎᓄᑦ ᐃᓄᑐᐃᓐᓇᓄᑦ ᐃᓚᐅᔫᒍᑎᓕᓐᓄᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ 

ᐊᖏᖃᑎᒌᓐᓂᖓᓄᑦ. ᐃᓕᓐᓂᐊᑏᑦ ᑐᑦᓯᕋᐅᑎᓕᐅᕐᓯᒪᔪᑦ ᒪᓕᒐᖏᓐᓂᓗ ᓈᒻᒪᓈᕐᕕᖃᕐᓯᒪᑦᓯᐊᑐᑦ 

ᑮᓇᐅᔭᓂᑦ ᐱᑎᑕᐅᖃᑦᑕᓂᐊᕐᑐᑦ. 

ᑮᓇᐅᔭᓂᑦ ᐱᒍᓐᓇᓂᐊᖃᕕᑦ, ᐅᑯᐊ ᒪᓕᒉᑦ ᓈᒻᒪᓈᕐᕕᒋᓯᒪᑦᓯᐊᕆᐊᖃᕐᑕᑎᑦ:  

ᐊ) ᐃᓄᑐᐃᓐᓇᐅᓗᑎᑦ ᐃᓚᐅᔫᒍᑎᖃᕐᓗᑎᑦ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓄᑦ, ᑲᓇᑕᒥᐅᖑᓗᑎᓪᓗ; 

ᐸ)  ᐃᓕᓐᓂᐊᑎᐅᓗᑎᑦ ᐃᓕᓐᓂᐊᕕᒻᒥ ᑲᓇᑕᒦᑦᑐᒥᒃ ᐃᓕᑕᕆᔭᐅᓂᖃᑦᓯᐊᑐᒥᒃ ᐃᓕᑕᕆᔭᐅᒍᑎᑖᕐᓂᒧᑦ ᑎᑭᐅᑎᒐᓱᐊᕐᓂᒥᒃ 

ᑐᕌᕐᓂᖃᕐᑎᓗᒍ ᐃᓕᓐᓂᐊᓃᑦ ᐃᓕᓐᓂᐊᕕᕐᔪᐊᒥᑦ, ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᕕᒻᒥᑦ ᐃᓘᓐᓈᒎᕐᑐᓂᒃ 

ᐃᓕᓐᓂᐊᕈᑎᓕᓐᓂᑦ ᐱᒍᓐᓇᐅᑎᑖᕐᓕᐊᓂᕐᒧᓘᓐᓃᑦ, ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᕕᒻᒥᑦ, ᐅᕝᕙᓗᓘᓐᓃᑦ 

ᐱᓪᓗᑯᒋᐊᓕᓐᓂᑦ ᐃᓕᓐᓂᐊᕕᒻᒥᑦ; 

ᑕ)  ᖃᐅᑕᒫᕐᓯᐅᑎᒥᒃ ᐅᓪᓘᓘᓂᓐᓃᑦ ᐃᓓᓐᓇᖓᓂᑦ ᐃᓕᓐᓂᐊᑎᐅᓗᑎᑦ ᐃᓕᓐᓂᐊᑕᕐᓂᑦ, ᐊᒻᒪᓗ ᓇᐅᑦᓯᑐᕐᑕᐅᒍᑎᕕᓂᑎᑦ 

ᐃᓕᓐᓂᐊᓇᐅᓚᐅᕐᑐᒥᑦ ᐊᓂᒍᕐᑐᒥᑦ ᐅᓄᕐᓂᖏᑦ 60%-ᒦᒋᐊᓖᑦ. 

 

1.1 ᑮᓇᐅᔦᑦ  

➢ ᐊᑌᓐᓇᓕᒫᕐᑐᒥᒃ ᐃᓕᓐᓂᐊᑐᑦ ᐃᓕᓐᓂᐊᕕᕐᔪᐊᒥᑦ ᒪᓕᒐᖏᓐᓂᑦ ᓈᒻᒪᓈᕐᓯᒪᕕᓖᑦ ᑮᓇᐅᔭᕐᑖᖃᑦᑕᓂᐊᕐᑐᑦ $2,500-

ᓂᑦ ᐃᓕᓐᓂᐊᓇᐅᑉ ᐃᓗᐊᓂ. 

➢ ᐊᑌᓐᓇᓕᒫᕐᑐᒥᒃ ᐃᓕᓐᓂᐊᑐᑦ CEGEP-ᒥᑦ, ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᕕᒻᒥᑦ, ᐅᕝᕙᓗᓘᓐᓃᑦ ᐱᓪᓗᑯᒋᐊᓕᓐᓂᑦ 

ᐃᓕᓐᓂᐊᕕᒻᒥᑦ ᒪᓕᒐᖏᓐᓂᑦ ᓈᒻᒪᓈᕐᓯᒪᕕᓖᑦ ᑮᓇᐅᔭᕐᑖᖃᑦᑕᓂᐊᕐᑐᑦ ᑮᓇᐅᔭᕐᑖᖃᑦᑕᓂᐊᕐᑐᑦ $2,150-ᓂᑦ 

ᐃᓕᓐᓂᐊᓇᐅᑉ ᐃᓗᐊᓂ. 

➢ ᐃᓓᓐᓇᖓᓂᒃ ᐃᓕᓐᓂᐊᑐᑦ ᐃᓕᓐᓂᐊᕕᕐᔪᐊᒥᑦ ᒪᓕᒐᖏᓐᓂᑦ ᓈᒻᒪᓈᕐᓯᒪᕕᓖᑦ ᑮᓇᐅᔭᕐᑖᖃᑦᑕᓂᐊᕐᑐᑦ $1,000-ᓂᑦ 

ᐃᓕᓐᓂᐊᓇᐅᑉ ᐃᓗᐊᓂ. 

➢ ᐃᓓᓐᓇᖓᓂᒃ ᐃᓕᓐᓂᐊᑐᑦ CEGEP-ᒥ, ᐳᕐᑐᓂᕐᓴᕆᐊᓪᓚᒥᑦ ᐃᓕᓐᓂᐊᕕᒻᒥᑦ, ᐅᕝᕙᓗᓘᓐᓃᑦ ᐱᓪᓗᑯᒋᐊᓕᓐᓂᑦ 

ᐃᓕᓐᓂᐊᕕᒻᒥᑦ ᒪᓕᒐᖏᓐᓂᑦ ᓈᒻᒪᓈᕐᓯᒪᕕᓖᑦ ᑮᓇᐅᔭᕐᑖᖃᑦᑕᓂᐊᕐᑐᑦ ᑮᓇᐅᔭᕐᑖᖃᑦᑕᓂᐊᕐᑐᑦ $7,50-ᓂᑦ 

ᐃᓕᓐᓂᐊᓇᐅᑉ ᐃᓗᐊᓂ. 

 

1.2 ᑐᑭᖏᑦ ᐊᒻᒪᓗ ᒪᓕᒐᖏᑦ 

ᐊ) ᑐᑦᓯᕋᐅᑎᓕᐅᕆᐊᓪᓚᕈᓐᓇᑐᑎᑦ ᐊᑐᓂᑦ ᐃᓕᓐᓂᐊᓇᐅᑉ ᐃᓗᐊᓂ ᒪᓕᒐᖏᓐᓂᑦ ᖁᓛᓂᑦ ᐅᖃᕐᑕᐅᔪᓂᑦ 

ᓈᒻᒪᓈᕐᓯᒪᕕᖃᑦᓯᐊᓚᐅᕈᕕᑦ. 

ᐸ)  ᒪᑭᕝᕕᒃ, ᐱᒍᑦᔨᓱᓂ ᓄᓇᕕᒻᒥᐅᑦ ᐃᓄᖏᑦᑕ ᑮᓇᐅᔭᖁᑎᖏᓐᓂᑦ 2 ᐱᔪᓐᓇᐅᑎᖃᕐᐳᖅ ᐊᓯᑦᔨᑐᐃᒋᐊᕐᓂᒥᒃ 

ᓄᕐᖃᑎᑦᓯᓂᕐᒥᓘᓐᓃᑦ ᑖᑦᓱᒥᖓ ᐱᒍᑦᔨᐅᑎᓕᐊᖑᓯᒪᔪᒥᒃ ᖃᖓᑐᐃᓐᓇᓯᐊᒃᑯᑦ. ᑌᒣᒐᓗᐊᕐᑎᓗᒍ, ᐊᖏᕐᑕᐅᒪᒌᕐᑐᕕᓃᑦ 

ᐊᓯᑦᔨᒋᐊᕐᑕᐅᓚᐅᕐᑎᓇᒍ ᓄᕐᖃᑎᑕᐅᓚᐅᕐᑎᓇᒍᓪᓘᓃᑦ ᑲᔪᓯᑎᑕᐅᑦᓯᐊᖃᑦᑕᓂᐊᕐᑐᑦ.  

ᑕ) ᑮᓇᐅᔦᑦ ᐁᑦᑐᑑᑎᐅᖃᑦᑕᓂᐊᕐᑐᑦ ᐃᓕᓐᓂᐊᑎ ᐊᓂᒍᐃᑦᓯᐊᑐᕕᓂᐅᓕᕐᐸᑦ ᐃᓕᓐᓂᐊᓇᐅᑉ ᐃᓗᐊᓂ.  

ᑲ) ᑮᓇᐅᔦᑦ ᑖᒃᓰᔦᒍᑎᐅᓲᖑᖕᖏᑐᑦ.  

2. ᑐᑦᓯᕋᐅᑎᒥᒃ ᑐᓂᓯᓂᖅ 

ᑐᑦᓯᕋᐅᑎᓕᐅᕈᑎᒃ ᑕᑕᕐᓴᒐᖅ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᒦᑦᑐᖅ ᐱᑐᒍᑎᖓ ᓇᕐᓂᒋᐊᓕᑦ ᑖᑦᓱᒪ ᓯᑯᑦᓴᔭᐅᑉ ᐃᓱᐊᓃᑦᑐᖅ. 

ᑐᑦᓯᕋᐅᑎᒧᑦ ᐃᓚᒋᔭᐅᒋᐊᓖᑦ ᐊᑖᓂᑦ ᑐᑭᓯᓇᕐᑎᑕᐅᓯᒪᔪᑦ ᓱᓇᐅᒋᐊᖃᕐᓂᖏᑦ.  

 

2.1 ᐊᓪᓚᖁᑏᑦ  

ᐅᑯᐊ ᐊᓪᓚᖁᑏᑦ ᓱᓂᔭᐅᒋᐊᓖᑦ ᐃᓚᒋᔭᐅᓗᑎᑦ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᒥ ᑐᑦᓯᕋᐅᑎᓕᐅᕈᑎᐅᑉ ᑕᑕᕐᓴᒐᖓᓂᑦ.  

ᐊ) ᐊᑦᔨᖓ ᖃᒻᒥᓂᑕᐅᓂᕐᐹᖏᑦ ᐃᓕᓐᓂᐊᓂᕐᓄᑦ ᓇᐅᑦᓯᑐᕐᑕᐅᒍᑎᕕᓃᑦ. 

ᐸ) ᓱᕐᖁᐃᒍᑎᒥᑦ ᓄᐃᑦᓯᒋᐊᖃᕐᑐᑎᑦ ᐃᓕᓐᓂᐊᑎᐅᓂᕐᓄᑦ ᐃᓕᓐᓂᐊᕕᒻᒥᑦ ᐃᓕᓐᓂᐊᒐᑎᓪᓗ ᓱᓇᐅᓂᖏᑦ ᐃᓕᓐᓂᐊᓇᐅᑉ 

ᐃᓗᐊᓂ (ᑭᖑᓪᓕᐹᕐᓱᓕᕈᕕᑦ ᐱᔭᕇᒍᓯᓛᕐᓂᒧᑦ ᐃᓕᓐᓂᐊᒐᑎᑦ ᓄᐃᓪᓗᑯᒋᐊᑐᖕᖏᑕᑎᑦ).  

 

2.2 ᐅᓪᓗᐃᑦ ᐃᓱᓕᕖᑦ  

ᑐᑦᓯᕋᐅᑎᓕᐊᑎᑦ ᑮᓇᐅᔭᓄᑦ ᐱᔭᐅᓯᒪᒋᒍᐊᓖᑦ ᓯᑉᑎᒻᐱᕆ 30-ᒥᒃ ᐅᑭᐅᒃᑯᑦ ᐃᓕᓐᓂᐊᓇᐅᓛᕐᑐᒧᑦ ᐊᒻᒪᓗ ᕕᕈᐊᕆ 15-ᒥᒃ 

ᑭᖑᓪᓕᒥ ᐃᓕᓐᓂᐊᓇᐅᓛᕐᑐᒧᑦ.  

 

3. ᑐᑦᓯᕋᐅᑎᒧᑦ ᐱᑕᖃᕆᐊᓖᑦ 

 

3.1 ᐃᓕᓐᓂᐊᑎᐅᑉ ᑭᓇᐅᓂᖓᓄᑦ ᖃᐅᔨᒪᐅᑏᑦ 

ᐅᑯᐊ ᖃᐅᔨᒪᐅᑎᑦᓭᑦ ᑭᖕᖒᒪᓇᕐᑐᑦ ᑐᑦᓯᕋᐅᑎᒧᑦ ᑕᑕᕐᓴᒐᕐᒧᑦ ᖃᕆᑕᐅᔭᒃᑯᑦ ᐃᓚᒋᔭᒋᐊᖃᕐᓱᑎᒃ: 

➢ ᐊᑎᑎᑦ ᓱᓇᒥᑦᑐᑦ 

➢ ᐃᓚᐅᔫᒍᑎᑉᐱᑦ ᑭᓯᑦᓯᑎᖓ  

➢ ᖃᓪᓗᓈᓂᑦ ᐅᖃᓕᒪᐅᑎᑉᐱᑦ ᑭᓯᑦᓯᑎᖓ (ᑕᕐᕋᒥᓪᓗ ᕆᐊᖃᕐᐸᑦ)  

➢ ᑐᕌᕈᑎᑎᑦ ᐃᓕᓐᓂᐊᓂᕐᓂ (ᑕᕐᕋᒥᓪᓗ ᕆᐊᖃᕐᐸᑦ) 

➢ ᖃᕆᑕᐅᔭᒃᑯᑦ ᑐᕌᕈᑎᑎᑦ 

➢ ᐃᓕᓐᓂᐊᕕᒃ ᐃᓕᓐᓂᐊᕕᒋᓚᐅᔪᔦᑦ ᑭᖑᓪᓕᐹᒥ ᐃᓕᓐᓂᐊᓇᐅᑉ ᐃᓗᐊᓂ 

➢ ᐃᓕᓐᓂᐊᒐᑎᑦ ᓇᐅᑦᓯᑐᕐᑕᒍᑎᕕᓂᖏᑦ, ᓇᐅᑦᓯᑐᕐᑕᐅᒍᑎᕕᓃᑦ ᐱᓪᓗᑯᒋᐊᓕᑎᒍᑦ ᐃᓕᓐᓂᐊᕕᒻᒥ 

➢ ᓇᓪᓕᐊᓂᑦ ᐃᓕᓐᓂᐊᓃᑦ 

➢ ᐃᓕᑕᕆᔭᐅᒍᑎᑖᕆᓛᕐᑌᑦ 

➢ ᐱᔭᕇᒍᓯᕐᕕᒋᓛᕐᑌᑦ ᐅᓪᓗᖓ 

3.2 ᐱᓇᓱᑦᑕᐅᔪᒥᒃ ᐅᖃᕐᓯᒪᐅᑎ   

ᑐᑭᓯᓇᕐᑎᓯᒪᑦᓯᐊᑐᖅ ᐃᓕᓐᓂᐊᓂᕐᒥᒃ ᑐᕌᕐᓂᑎᓐᓅᓕᖓᔪᑦ ᐊᓪᓚᓯᒪᒋᐊᓖᑦ ᑐᑦᓯᕋᐅᑎᑉ ᐃᓗᐊᓂ, ᐆᑦᑑᑎᒋᓗᒋᑦ ᐊᑖᓂ 

ᐊᓪᓚᓯᒪᔪᑦ:  

CEGEP-ᒥ ᐃᓕᓐᓂᐊᑎ: 

ᓱᑯᐃᔦᓂᕐᒥᒃ ᐃᓕᓐᓂᐊᕈᑎᓂᒃ ᐃᓕᓐᓂᐊᐳᖓ ᐃᓕᓐᓂᐊᕕᕐᔪᐊᒧᑦ ᑎᑭᐅᑎᒍᒪᒐᒪ. ᒫᓐᓇᑯᑦ CEGEP-ᒦᓐᓂᕋᓂ ᑐᕌᕐᑐᖓ DEC-ᒥᑦ 

ᐃᓕᑕᕆᔭᐅᒍᑎᑖᕐᓂᒧᑦ. ᑌᒪ ᓯᕗᓂᖃᕐᑐᖓ ᐋᓐᓂᐅᓯᐅᕐᓂᒥᒃ ᐃᓕᓐᓂᐊᓛᕐᓱᖓ ᐃᓕᓐᓂᐊᕕᕐᔪᐊᒥᑦ ᐋᓐᓂᓯᐅᕐᑎᒪᕆᖕᖑᓛᕋᒪ. 

ᐱᓪᓗᑯᒋᐊᓕᓕᕆᓂᕐᒥᒃ ᐃᓕᓐᓂᐊᑎ: 

ᖃᖓᑦᑕᔫᕐᑎᐅᒋᐅᕐᓴᓂᕐᒥᒃ ᐃᓕᓐᓂᐊᑐᖓ ᐃᓄᐃᑦ ᖃᖓᑦᑕᔫᖏᓐᓄᑦ ᖃᖓᑦᑕᔫᕐᑎᐅᓛᕋᒪ, ᓯᕗᓂᕐᒥᓗ ᑲᓀᑎᐊᑦ ᓄᐊᑯᓐᓄᑦ 

ᖃᖓᑦᑕᔫᕐᑎᐅᒍᒫᕋᒪ. ᒫᓐᓇᑯᑦ ᖃᖓᑦᑕᔫᕈᓐᓇᐅᑎᑖᕋᓱᐊᕐᑐᖓ.  

ᐃᓕᓐᓂᐊᕕᕐᔪᐊᒥᑦ ᐃᓕᓐᓂᐊᑎ: 

ᓂᕈᐊᕐᓯᒪᕗᖓ ᑐᓴᕈᑎᓕᕆᓂᕐᒥᒃ ᐃᓕᓐᓂᐊᕈᑎᓂᒃ ᑲᓐᑯᐊᑎᐊ ᐃᓕᓐᓂᐊᕕᕐᔪᐊᖓᓂᑦ ᐱᓇᓱᒐᕐᑖᕈᒪᒐᒪ 

ᑕᑯᓐᓇᕋᑦᓴᐅᓕᐅᕐᑎᐅᓂᕐᒥᒃ ᐅᕝᕙᓘᓐᓃᑦ ᑕᕐᕋᓕᔮᓕᐅᕐᑎᐅᓂᕐᒥᒃ. ᑐᕌᒐᖃᕐᑐᖓ BA-ᒥᒃ ᐃᓕᑕᕆᔭᐅᒍᑎᑖᕐᓂᒧᑦ 

ᑐᓴᕈᑎᓕᕆᓂᕐᒥᒃ ᐃᓕᓐᓂᐊᕈᑎᓂ, ᑭᖑᓂᖓᓂ ᐱᓇᓱᓛᕐᓗᖓ ᐊᕐᕌᒍᓂ ᐊᒥᓲᖕᖏᑐᓂ, ᑌᒪ ᐅᑎᕈᒪᓛᕐᓱᖓ ᐃᓕᓐᓂᐊᕕᕐᔪᐊᒧᑦ 

ᐃᓕᓐᓂᐊᕕᕐᔪᐊᒥᑦ ᐃᓕᑕᕆᔭᐅᒍᑎᐅᑉ ᖁᑦᓯᓂᕐᓴᖓᓂᑦ ᑐᕌᕐᓂᓕᐅᕐᓯᒪᑦᓱᖓ.  

ᑐᑦᓯᕋᐅᑎᒧᑦ ᐱᑐᕝᕕᒃ:  

ᖃᕆᑕᐅᔭᒃᑯᑦ ᑐᑦᓯᕋᐅᑎᒧᑦ ᑕᑕᕐᓴᒐᖅ ᐱᑐᕝᕕᒋᒍᓐᓇᑌᑦ ᑐᖑᔪᕐᑕᐅᑉ ᐃᑦᓯᕕᐅᑉ ᐃᓗᐊᓃᑦᑐᖅ ᐊᑖᓂ, ᖃᐅᔨᒪᐅᑎᑦᓴᓕᒫᑦ 

ᐱᒍᑦᔨᐅᑎᒨᓕᖓᔪᑦ ᐃᓚᒋᔭᐅᑎᓪᓗᒍ ᐱᒍᑦᔨᐅᑎᐅᑉ ᑐᕌᒐᖏᓐᓅᓕᖓᔪᑦ ᓯᑯᑦᓴᔦᓪᓗ ᑐᓂᔭᐅᒋᐊᓖᑦ ᑕᑕᕐᓴᒐᖅ ᐊᑐᕐᓗᒍ. 

ᐊᐱᕐᓲᑎᑦᓴᖃᕈᕕᑦ, ᑐᕃᓐᓇᕕᒋᓗᒋᑦ ᖃᐅᔨᑦᓴᕉᑎᕕᒋᒍᓐᓇᑕᑎᑦ ᐅᕙᓂ: studentgrants@makivvik.ca. 

 

 

 

 

 

 

 

 

 

 

 

ᖃᕆᑕᐅᔭᒃᑯᑦ ᐱᒍᒪᐅᑎᒥᒃ ᐊᓪᓚᕕᑦᓴᖅ 

ᒪᑭᕝᕕᐅᑉ ᑐᕌᒐᖏᑦ: 

➢ ᐱᑎᑕᐅᖃᑦᓴᓗᓂ, ᐊᐅᓚᑦᓯᓗᓂ, ᐊᑐᕐᓗᓂ ᑭᑐᕐᖏᐅᑎᑦᓯᓗᓂᓗ ᑮᓇᐅᔭᓂᑦ ᑐᕌᒐᔪᓂᑦ ᐃᓄᓐᓄᑦ, ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᓂᑦ 

ᐃᓗᓕᖏᓐᓃᑐᑦ ᒪᓕᑦᓱᒋᑦ.  

➢ ᐃᑯᓪᓚᑎᑦᓯᒋᐊᕐᓂᖅ ᐊᔪᕐᓴᓂᕐᒥᒃ ᑫᓪᓚᑐᐃᒍᑎᖃᕐᓂᓗ ᖃᓄᐃᖕᖏᓯᐊᕐᓂᒥᒃ, ᓯᕗᒧᐊᕐᐸᓕᐊᕆᐊᖃᕐᓂᖏᓐᓂᑦ, ᐃᓕᓐᐊᓯᒪᒋᐊᖃᕐᓂᖏᓐᓂᓗ ᐃᓄᐃᑦ.  

➢ ᐱᕈᕐᐸᓕᐊᑎᑦᓯᓂᕐᒥᒃ, ᑫᓪᓚᑐᐃᒍᑎᖃᕐᓂᒥᒃ, ᓴᐳᒻᒥᓂᕐᒥᒃ ᐃᑲᔪᕐᓯᒪᓂᕐᒥᓗ ᐅᓯᐅᖁᓇᒍ ᐃᓄᐃᑦ ᐃᓕᕐᖁᓯᖓ, ᐃᓪᓕᕆᔭᖏᑦ ᐱᕐᖁᓯᖏᓪᓗ.  

➢ ᐱᒋᐊᕐᑎᓯᓂᕐᒥᒃ, ᐱᕈᕐᐸᓕᐊᑎᑦᓯᓂᕐᒥᒃ ᐱᕙᓪᓕᐊᑎᑦᓯᓂᕐᒥᓗ ᐱᕕᑦᓴᓕᐅᕈᑎᓂᑦ ᐃᓄᐃᑦ ᐃᓚᐅᕕᖃᖃᑦᑕᓂᐊᕐᒪᑕ ᑮᓇᐅᔭᑎᒍᑦ ᒪᑭᑉᐸᓕᐊᓂᕐᒥᒃ 

ᐱᕙᓪᓕᐊᑎᑦᓯᒍᑎᓄᑦ ᓄᓇᒥᓂ.  

➢ ᑲᔪᓯᑎᓗᒋᑦ ᑎᓕᔭᐅᒍᑎᑖᕆᓯᒪᔭᖏᑦ ᐱᖁᔭᑎᒍᑦ ᐊᖏᖃᑎᒌᒍᑎᑎᒍᓪᓘᓃᑦ. 

➢ ᐱᕙᓪᓕᐊᑎᓗᒋᑦ ᐱᐅᓯᐅᒥᑎᒋᐊᕐᓗᒋᓪᓗ ᐃᓄᐃᑦ ᓄᓇᓕᖏᑦ ᐊᐅᓚᑦᔭᕆᐊᕈᑎᖏᓪᓗ ᐱᐅᓯᐅᒥᑎᒋᐊᖃᑦᑕᓗᒋᑦ. 

➢ ᐃᑲᔪᕐᓯᒪᓂᖅ ᓄᐃᑦᑕᐅᓂᖏᓐᓄᑦ, ᑮᓇᐅᔭᖃᕐᑎᑕᐅᓂᖏᓐᓄᑦ ᐅᕝᕙᓗᓘᓐᓃᑦ ᐱᕙᓪᓕᐊᑎᑕᐅᓂᖏᓐᓄᑦ ᓇᒻᒥᓂᖁᑎᒋᔭᐅᑦᓱᑎᒃ ᖄᖏᕐᓂᑯᓕᐅᕐᑏᑦ, ᐱᒍᑦᔨᕖᑦ, 

ᓇᒻᒥᓂᖁᑎᒋᔭᐅᔪᑦ, ᐱᓇᓱᐊᕐᕖᑦ ᐊᑦᔨᒌᖕᖏᑐᑦ ᐃᓄᓐᓄᑦ ᑐᕌᒐᔪᑦ.  

 


